
Rikors ta’ Paul Cutajar tat-30 ta’ Mejju 2018
fl-atti ta’ Ittra Ufficjali numru 1224/18
ipprezentata f1-10 t’April, 2018 ai termini tal-Artikolu

253(e) tal-Kap 12 tal-Ligijiet ta> Malta, fl-ismijiet:

Michael Darmanin bhala direttur u ghan-
nom tas-socjeta’ Clean Away Service Limited
Vs

Paul Cutajar



11-Qorti:

Rat ir-rikors ta’ Paul Cutajar ipprezentat fit-30 ta’ Mejju, 2018 li
permezz tieghu ppremetta u talab is-segwenti:

Dikjarazzjoni dwar I-Oggett tal-Kawza u I-Fatti

1. 1l flI-14 ta* Mejju 2018, 1-esponenti rcieva ittra ufficjali datata
10 t’April 2018 hawn annessa u mmarkata bhala Dok A, |i permezz
taghha I-intimat noe nterpellah sabiex ihallas lis-socjeta” Clean Away
Service Limited is-somma ta’ ghoxrin elf, erba’ mija u sitt
Ewro (€20,406) bhala hlas ta’ kambjali u imghax fuq I-istess kambjali,
a tenur tal-Artikolu 253((e) tal-Kodici ta’ Organizzazzjoni u Procedura
Civili, Kap. 12 tal-Ligijiet ta’ Malta;

Ili I-esponenti qged jikkontesta li huwa debitur tal-intimat noe u dan

ghar-ragunijiet segwenti:

Raguni ghat-Talbiet f’dawn il-Proceduri

1. Ili bhala hlas ghas-saldu tax-xoghol li sar mis-socjeta” intimata,
r-rikorrenti kien ikkonsenja trakk (scammel) tal-ghamla ‘Denis’
flimkien ma’ pagament ta’ tlett elef u hames mitt Ewro (€3,500) lill-

istess socjeta’ u dan cirka seba’ snin ilu;

2. i fi kwalsiasi kaz u minghajr pregudizzju ghas-suespost, |-
intimat ged jippretendi I-hlas ta’ kambjali 1i hafna minnhom huma
preskritti a tenur tal-Artikolu 542 tal-kodici tal-kummerc, Kap. 13 tal-
Ligijiet ta’ Malta;



Illi ghalhekk l-esponenti jirritjeni illi huwa m’ghandu jaghti ebda

ammont lill-intimat noe.

Talbiet

Jghid ghalhekk ir-rikorrenti (recte: I-intimat), prevja kwalsiasi
dikjarazzjoni necessarja u opportuna u ghar-ragunijiet premessi,

ghaliex din I-Onorabbli Qorti m’ghandiex:

1.  Tiddikjara li r-rikorrenti m’ghadux debitur tas-socjeta” intimata
u dana stante illi I-istess rikorrenti kien hallas I-ammont kollu dovut
ghas-saldu permezz tal-ghotja tal-iscammel u pagament ta’ tlett elef u
hames mitt ewro (€3,500) lill-istess socjeta” intimata, u ghalhekk
tissospendi I-esekuzzjoni tal-kambjali kollha annessi mal-ittra ufficjali
Dok A;

2. Tiddikjara I-kambjali datati mill-1 t’Awwissu 2011 sal-1 ta’
Mejju 2013, u cioe™ dawk enumerati mill-5 sas-26, huma preskritti bil-
ligi skond I-Artikolu 542 tal-Kodici tal-Kummerc, Kap. 13 tal-Ligijiet

ta’ Malta u kwindi tissospendihom definitivament.

Bl-ispejjez, inkluz I-interessi legali, kontra I-intimat noe li hu minn issa

ngunt ghas-subizzjoni.

Rat ir-Risposta ta’ Clean Away Service Limited prezentata fl-4 ta’
Lulju, 2018, fejn jinghad kif gej:

I. [lli preliminarjament Paul Cutajar m’huwiex qed jikkontesta
kwalunkwe aspett formali tal-Kambjali u ghaldagstant il-kambjali kollha
de quo, kif indikati fl-Ittra Ufficcjali tal-10 t’April 2018 (Ittra Nru
1224/2018), huma validi ghal finijiet u effetti kollha tal-ligi.



ii. i preliminarjament s-socjeta’ esponenti teccepixxi illi ladarba Paul
Cutajar gieghed jitlob dikjarazzjoni li sar hlas a saldu, din ghandha titgies
bhala pregudizzjali ghat-talba ghal dikjarazzjoni illi il-kambjali li kienu
dovuti mill-1 t’ Awwissu 2011 sal-1 ta” Mejju 2013 u cioe’ dawk enumerati
mill-5 sas-26 huma preskritti, bil-konsegwenza illi t-tieni talba ghandha ta’

bilfors tigi michuda.

ii. 1 Paul Cutajar nagas milli jgib ragunijiet validi ai termini tal-Art

253(3) tal-Kap 12 sabiex jopponi ghall-ezekuzzjoni tal-kambjali relattivi.

iv. Illi kull kaz, mhux minnu illi I-ammont mitlub huwa saldat stante
illi I-ebda scammel ma gie moghti lis-socjeta’ mittenti u qatt ma gie maqgbul
I-ebda prezz ghal ebda scammel, u langas ma hu minnu li sar ebda
pagament fl-ammont ta’ € 3,500 tant li I-kambjali kollha ghadhom f’idejn

Is-socjeta’ esponenti.

V. Ili langas ma hu minnu illi ebda ammont dovut ai termini tal-ittra
ufficcjali relattiva huwa preskritt stante illi Paul Cutajar stess diversi drabi
ikkonferma ma’ Richard Darmanin, li huwa ex-direttur tas-socjeta’
esponenti, li I-ammonti indikati fl-ittra ufficcjali kienu ser jithallsu u dan
senjatament, permezz ta’ kuntratt in atti tan-Nutar Dottor Peter Carbonaro
datat 31 ta” Marzu 2011(hawn anness u mmarkat bhala Dok. ‘A’), fejn 1-
istess Paul Cutajar kien ikkostitwixxa ruhu kreditur cert, veru u likwidu
tas-socjeta’ esponenti, kif ukoll permezz ta’ skrittura privata datata 18 ta’
Settembru 2012 kopja ta’ liema hija hawn annessa u mmarkata bhala Dok.
‘B’, u kif ukoll peress illi I-istess Paul Cutajar kien nhar 1-4 ta’ Mejju 2015
wara li ltaga” ma’ 1-istess Richard Darmanin il-Qorti, kien hallas pagament

ta’ € 50 bhala rikonoxximent tad-dejn kollu li kellu mas-socjeta’ esponenti.

vi.  Salv kull eccezzjoni ohra premissibbli skond il-Ligi.

Bl-ispejjez.



Semghat ix-Xhieda mressga mill-partijiet;

Rat |-atti kollha;

Rat li I-kawza thalliet ghallum ghas-sentenza;

Ikkonsidrat;

Fatti Antecedenti I-Kawza.

FI-10 ta” April 2018 is-so¢jeta’ intimata Clean Away Service Limited
ipprezentat ittra ufficjali konta r-rikorrent Paul Cutajar li permezz
taghha interpellatu jhallas is-somma ta’ €20,406 allegatament
rapprezentanti l-import ta’ numru ta’ kambjali 1i kopja taghhom giet
annessa mal-imsemmija ittra ufficjali. Dawn il-kambjali gew kollha
iffirmati mir-rikorrent fl-1 ta” April 2011, huma enumerati min-numru
5 san-numru 61 bid-data tal-iskadenza rispettiva mill-1 ta’ Awissu
2011 sal-1 ta’ April 2016.

Fil-jum ta’ gabel ma gew iffirmati 1-imsemmija kambjali, u cioe’ fil-31
ta’ Marzu 2011, il-partijiet resqu fuq kuntratt ta’ kostituzzjoni ta’ debitu
ppubblikat min-Nutar Dottor Peter Carbonaro li permezz tieghu ir-
rikorrent Paul Cutajar ikkostitwixxa ruhu veru, cert u likwidu debitur
tas-soc¢jeta’ intimata fis-somma ta’ €18,286.00 rapprezentanti “sorte u
mano d’opera maghmula mil-imsemmija kumpanija u sad-data tallum
mhux mhallsa”. Ftehmu wkoll illi [-imsemmija somma kellha tithallas

b’rati mensili ta’ €300.00 I-wiehed bl-imghax ta’ 8% a scaletta.

Fit-18 ta’ Settembru 2021 Paul Cutajar u Richard Darmanin iffirmaw
skrittura privata li permezz taghha inter alia Paul Cutajar iddikjara “li

ser jibda jhallas il-kambjali li ga lesti fl-ewwel ta’ Ottubru 2012”.



Fl-affidavit tieghu® r-rikorrent Paul Cutajar jispjega illi snin ilu huwa
kien armat bit-trakkijiet 1i bihom jingabar 1-iskart u kull meta kien
ikollu htiega ta’ tiswijiet fihom kien imur ghand is-so¢jeta’ intimata.
Isemmi il-kuntratt ta’ kostituzzjoni ta’ debitu li sar quddiem in-Nutar
Carbonaro kif ukoll il-kambjali 1i ffirma mertu ta’ dawn il-proceduri.
Jghid illi 1-import kollu tal-kambjali gie saldat bil-hlas tas-somma ta’
€3,500 kif ukoll bil-konsenja ta’ truck li kien jiswa Lm7,000. Jichad li
huwa ffirma I-iskrittura fug imsemmija tat-18 ta’ Settembru 2012 kif
ukoll jichad illi huwa hallas somma ta’ €50 akkont kif ged tallega s-

socjeta’ intimata.

In kontro-ezami ir-rikorrent Paul Cutajar? jikkonferma illi I-kambjali
kien iffirmhom in konnessjoni mal-kuntratt ta’ kostituzzjoni ta’ debitu.
Sostna illi t-truck li jsemmi fl-affidavit kien gie importat minn ¢ertu
Salvu tal-Manikata izda 1-karti gatt ma kienu daru fuqu. Sa fejn jaf hu
it-truck ghadu ghand is-so¢jeta’ intimata izda ma setax jghid jekk it-
truck gatt dar fuq is-socjeta’ intimata mal-awtoritajiet kompetenti.
Xhed illi huwa ma ffirmax I-iskritturi li ezebiet is-so¢jeta’ intimata.

Is-so¢jeta’ intimata pprezentat l-affidavit ta’ Richard Darmanin.®
Darmanin spjega x’wassal ghall-pubblikazzjoni tal-kuntratt ta’
kostituzzjoni ta’ debitur fuq imsemmi u l-iffirmar tal-kambjali mertu
tal-kawza odjerna liema kambjali ghadhom fil-pussess tas-socjeta’
intimata. Xhed illi wara I-iffirmar tal-kuntratt u tal-kambjali de quo r-
rikorrent Cutajar kien effettwa zewg pagamenti akkont, €420 fid-9 ta’
April 2011 u €420 1-20 ta’ Mejju 2011. Ix-xhud spjega illi meta ra li
Cutajar ma bagax jeffettwa I-pagamenti mensili miftehma kien beda
jcempillu sabiex jottempera ruhu mal-pagamenti miftehma izda
ghalkemm Cutajar kien iweghdu li ser jeffettwa 1-pagamenti dovuti,
kien jibga’ inadempjenti. Jispjega x’kien wassal ghall-iffirmar tal-
iskrittura tat-18 ta’ Settembru 2012. Jghid li din l-iskrittura giet

1 Fol. 63

2 Seduta tal-25 ta’ Mejju 2021

3 Fol. 69



iffirmata minnu u mir-rikorrent Cutajar quddiem it-tifla ta’ Darmanin.
Xhed illi nonostante dak imwieghed minn Cutajar fuq dik 1-iskrittura,
Cutajar li trasferixx t-truck imsemmi u langas effettwa pagamenti.
Xhed illi fl-4 ta’ Mejju 2015 meta b’kumbinazzjoni kien iltaga’ ma’
Cutajar fl-edificju tal-Qorti, Cutajar kien tah is-somma ta’ €50.00

Xheda b’affidavit Michael Darmanin, direttur tas-socjeta’ intimata.
Jikkonferma li lI-ammont dovut jirraprezenta prezz ta’ servizzi li s-
so¢jeta’ intimata tat lil Cutajar. Jikkonferma li I-ammont kollu

reklamat fl-ittra ufficjali fuq imsemmija ghadu dovut.

Xhedet Catherine Zammit permezz ta’ affidavit.* Spjegat li hija ilha
snin twal tichu hsieb I-aspett amministrattiv tal-kumpanija intimata u li
kienet spiss iccempel lil Cutajar sabiex ihallas wara li kien waqaf
jaghmel il-pagamenti. Xhedet illi Cutajar ma kienx jichad li ghandu
jaghti. Ghall-kuntrarju kien jghidilha li ser ihallas. Imbaghad saru 1-
kambjali u I-kuntratt ta’ kostituzzjoni fuq imsemmi. Xhedet illi apparti
t-tlett pagamenti imsemmija minn Richard Darmanin fix-xhieda tieghu,

ir-rikorrent  Cutajar ma effettwa |-ebda pagament iehor.

Xhed Simon Darmanin, direttur iehor tal-kumpanija intimata, li ¢cahad li wara
li Cutajar iffirma I-kambjali huwa kien ghamel il-pagament ta’ €3,500 allegat
minn Cutajar, jew li Cutajar ittrasferixxa xi truck a favur is-soé¢jeta’ intimata

bhala parti mill-hlas dovut.

Konsiderazzjonijiet tal-Qorti.

L-azzjoni odjerna hija procedura msejsa fuq 1-Artikolu 253 (e) tal_Kap.12

11 testwalment jipprovdi illi kambjali jitqiesu titolu ezekuttivi

“(e) [...] B’dan izda illi 1-qorti kompetenti skont il-valur tal-kambjala

jew promissory note tista’, b’digriet li ma jkunx appellabbli, tissospendi

4 Fol. 79



I-ezekuzzjoni ta’ dik il-kambjala jew promissory note kollha jew f’parti
minnha u sew suggett ghal garanzija kif ukoll minghajrha, fuq rikors tal-
persuna li tkun ged topponi l-ezekuzzjoni ta’ dik il-kambjala jew
promissory note kif fuq imsemmi, u li ghandu jsir fi zmien ghoxrin jum
min-notifika tal-ittra ufficjali li tintbaghat biex tirrendi 1-istess kambjala
jew promissory note esegwibbli, minhabba illi I-firma fuq dik il-
kambjala jew promissory note ma tkunx taghha jew tal-mandatarju
taghha jew fejn dik il-persuna tressaq ragunijiet ohra gravi u validi biex
topponi dik I-ezekuzzjoni u f’dak il-kaz biex persuna tesigi I-hlas ta’ dik
il-kambjala jew promissory note tkun trid tipprocedi b’kawza skont id-

dispozizzjonijiet tal-Kodi¢i tal-Kummer¢.”

Minn qari ta’ I-imsemmi provvediment jidher ¢ar i hemm Zzewg ragunijiet
ghaliex l-ezekuzzjoni tal-kambjala tista’ tigi sospiza, ¢ioe li 1-firma ma
tkunx tal-persuna jew mandatarju taghha u/jew fejn dik il-persuna tressaq
ragunijiet ohra gravi u validi ghall-oppozizzjoni ta’ I-ezekuzzjoni. F’dak il-
kaz il-persuna 1i tezigi l-hlas tkun trid tipproc¢edi b’kawza skont id-

dispozizzjoni tal-Kodic¢i tal-Kummer¢.

Maghdud ma’ dan, fi proc¢eduri bhal dik odjerna ghandha ssir distinzjoni
bejn kambjala girata lil terzi u kambjali li ma tkunx giet iggirata. Kambjali
girati lil terzi — a contrario ta’ dawk li ma jkunux — jakkwistaw natura
awtonoma u indipendenti mill-obbligazzjoni li fugha tkun inharget il-
kambjala. Fi kliem iehor kambjala mhux girata ma tistax timxi wahedha

minghajr referenza ghal ftehim li wassal ghal hrug taghha.

In tema legali ssir referenza ghas-sentenza moghtija mill-Prim’Awla tal-
Qorti Civili fil-kawza fl-ismijiet John Giordimaina vs. Joseph Pace et
(Cit Nru 3391/1996/2) deciza fis-16 ta’ Jannar 2003, fejn ghamlet din 1-

osservazzjoni fir-rigward:

“Din il-Qorti tried tirrimarka ukoll li meta kambjala tibga fil-patrimonju
tal-kredituri tal-obbligazzjoni (cioe™ ma tigix girata), ma takkwistax
natura awtonoma indipendenti mill-obbligazzjoni li tat lok ghall-istess

kambjala. Fil-fehma ta’ din il-Qorti, hu biss meta I-kambjala tkun
girgata li din takkwista valur “on the face of it”, u allura ikun dipendenti
fug dak li johrog u jidher mill-kambjala stess. Kambjala, kif inhu
maghruf, ma tohlogx novazzjoni, meta tibqa f’idejn il-parti kontraenti

ma tistax tigi distakkata mill-obbligazzjoni originali.

L-iskop ta’ kambjala hija li tista tigi girata malajr u meta tigi girata
takkwista karattru awtonomu. Minghajr kambjala, kreditur jista jaghmel
kuntratt ta’ cessjoni ta’ dritt taht il-ligi civili, pero’, fil-konfront tat-terz
akkwirent, id-debitur xorta jkun jista jissolvela eccezzjonijiet li jolgtu
n-negozju. Ghalhekk, ghall-kreditur, dan id-dritt ta’ cessjoni ma tantx
hu effettiv ghax ma tantx issib nies lesti jiechdu kreditu ta’ haddiehor, u
fl-istess hin jibgghu esposti ghall-kwistjonijiet inerenti ghal-
obbligazzjoni li ghalih ma kienux parti. Ghalhekk inholgot il-kambjala.
Peress li minn jixtri kambjala, qed jixtri titolu ta’ kreditu awtonomu, jaf
li kwistjonijiet naxxenti mill-obbligazzjoni li waslet ghall-dak il-
kreditu, jibgghu estranei ghalih, ghax hu, bhala terz akkwirent, jista
jfittex biss fuq il-kambjala. Bejn il-partijiet, pero’, il-kambjala
m’ghandiex ikollha din in-natura ghax il-kambjala tkun biss prova tad-
dejn li inholoq bejn I-istess partijiet, u allura l-obbligazzjonijiet
reciproci tal-istess partijiet huma rilevanti ghall-kull kawza li ssir ghall-
hlas. Fi kliem iehor, azzjoni fug kambjala bejn il-partijiet li hargu I-
istess, ma tistax timxi wahedha minghajr riferenza ghall- ftehim Ii
wassal ghall-hrug taghha (ara “Scicluna vs Vella”, Qorti tal-Kummerc,
18 ta’ Marzu, 1965).”°

In oltre gie ritenut 1i meta 1-kambjala ma tkunx giet girata u tibqa’ f’idejn
il-kreditur originali, id-debitur jista’ jganqal ec¢ezzjonijiet personali, bhal-
kompensazzjoni, il-pagament, jew il-mahfra totali jew parzjali tal-ammont
kambjarju. Dan maghdud it-twaqqif tal-ezekuzzjoni ma jridx jithallat mal-

kwestjoni tas-siwi tal-kambjala jew ma’ raguni ghat-thassir taghha, liema

5 Ara wkoll Dr. Ivan Gatt noe vs. Antoine Bartolo (App Civ 1177/2018) de¢iza mill-Qorti tal-
Appell (sede Superjuri) fit-12 ta’ Lulju 2019 kif ukoll il-gurisprudenza hemm ikkwotata.

ezerCizzju ma jsirx taht il-procedura mahsuba fl-Artikolu 253(e) tal-

Kapitolu 12, izda b’kawza mressqa appozitament.

ll-proc¢edura odjerna hija wahda sommarja, fejn 1-indagni li trid taghmel
din il-Qorti hija wahda ta’ prima facie, u ghalkemm huwa minnu li I-ligi
ma taghmilx referenza specifika ghal ‘prima facie’ jew ‘mad-dagqga
t’ghajn’, il-bon sens jitlob li I-analizi dettaljata ghandha ssir fil-proceduri
li jsiru skont id-dispozizzjonijiet tal-Kodi¢i tal-Kummer¢. Dan iwassal
ukoll ghall-hsieb li I-legislatur ried li kawzi bbazati fuq kambjali jitmexxew
u jigu decizi b’heffa insolita u ghalhekk huma biss ammissibbli
eccezzjonijiet 1i ma jinhtiegux ezami fit-tul. In tema legali ssir referenza
ghas-sentenza moghtija mill-Qorti tal-Kummerc¢ fl-ismijiet Charles Gatt
noe vs. Joseph Vassallo Gatt noe moghtija fil-15 ta’ Novembru 1993 fejn

gie ritenut li:-

“Huma biss ammissibbli ec¢¢ezzjonijiet li jkunu ta’ facli soluzzjoni.
Eccezzjonijiet li jinhtiegu ezami fit-tul ma jistghux jinghataw u jekk
dawn jinghataw dawn ma jigux ikkunsiderati u decizi fl-istess kawza
kambjarja, billi diversament il-kanonizzazzjoni u Il-hlas ta’ I-import tal-
kambjali jkun konsiderevolment irritardat u mtawwal. Dan mhux
permess, ghax altrimenti jintilef I-iskop kollu ta’ I-istitut kambjarju li hu

li jagevola ¢-¢irkostanzi mghaggla tal-krediti kummerc¢jali.”

Hekk kif I-ec¢ezzjonijiet li jistghu jitressqu f*actio cambiaria huma limitati
(u dan skont I-Artikoli 197 u 198 tal-Kapitolu 13), hekk ukoll huma
limitati r-ragunijiet li a bazi taghhom wiehed jista’ jitlob sospensjoni tal-
ezekuzzjoni tal-kambjala. Kif jipprovdi I-Artikolu 253 (e) tal-Kapitolu 12,
fug citat, ir-ragunijiet ghas-sospensjoni huma (a) meta I-firma fuq il-
kambjala ma tkunx verament tal-persuna li allegatament iffirmata, u/jew
(b) meta jkun hemm ragunijiet ohra gravi u validi i jiggustifikaw tali

sospensjoni.

ll-ligi ma tispecifikax x’inhuma r-ragunijiet gravi u ghalhekk thalliet fid-
diskrezzjoni tal-Qorti sabiex tiddetermina liema huma dawk ir-ragunijiet

gravi. II-Prim’Awla tal-Qorti Civili fil-kawza fl-ismijiet Michael Attard
Ltd vs. Turista Ltd (Cit Nru 785/2012) moghtija fit-22 ta’ Novembru
2012 osservat illi dawn ir-ragunijiet “gravi u validi” li jiggustifikaw is-
sospensjoni tal-esekuzzjoni tal-kambjali ma jistghux ikunu usa mir-
ragunijiet kontemplati mil-ligi kummercjali biex izommu milli 1-kambjala

tithallas.

Fil-kawza Daniel Zerafa pro et noe vs. 240 Contracting Ltd gia Allfix
Ltd (Cit Nru 667/2013), il-Prim’ Awla tal-Qorti Civili fid-19 ta’ Settembru
2013 ikkunsidrat x’jista’ jikkwalifika bhala ragunijiet “gravi u validi”:

“It-twaqqif tal-ezekuzzjoni ma jridx jithallat mal-kwistjoni tas-siwi tal-
kambjala jew ma’ raguni ghat-thassir taghha, liema ezerc¢izzju ma jsirx
taht il-procedura mahsuba fl-Artikolu 253(e) tal-Kapitolu 12, izda
b’kawza mressqa bil-mod ordinarju ghal dak il-ghan. Ghalhekk, per
ezempju, jidher li jekk kemm-il darba jintwera mad-daqqa t’ghajn 1i 1-
kambjala tkun inharget bi vjolenza fuq il-persuna li gibditha jew jekk
tkun saret ghal ghanijiet li jiksru xi ligi, dawn ic-¢Cirkostanzi jistghu
jitgiesu bhala “gravi” biex iservu halli titwaqqaf I-ezekuzzjoni taghhom,
sakemm |-azzjoni ghat-thassir tal-istess kambjali tkun tista’ titressaq u
tkun mistharrga minn qorti. Hekk ukoll hija raguni tajba ghaz-zamma
tal-ezekuzzjoni ta’ kambjala fejn 1-intima bl-ittra gudizzjarja ssir kontra
persuna li ma tidher imkien fuq l-istess kambjala, jew fejn il-kambjala

tkun inharget bla ma jissemma l-kreditur taghha.”
Hekk meqjusa I-principji generali imiss issa jigu applikati ghall-kaz odjern.
Ikkunsidrat;
Ir-rikorrent Paul Cutajar mhux qieghed jikkontesta li 1-firem fuq il-

kambjali in kwistjoni huma tieghu. Ir-rikorrent jikkonferma li huwa iffirma

dawk il-kambijali.

Ir-ragunijiet imressqa minn Cutajar ghaliex skond hu 1-Qorti ghandha

tissospendi I-ezekuzzjoni tal-kambjali huma:

1. Il-hlas taghhom bil-pagament ta’ €3,500 kif ukoll bil-konsenja ta’
truck;

2. ll-kambjali huma preskritti.

Hlas.

Appena huwa necessarju jigi sottolineat illi min jallega jrid jipprova. Mill-
provi mressga mir-rikorrent Cutajar la jirrizulta 1-pagament allegat ta’
€3,500 u lanqas it-trasferiment ta’ truck bhala pagament akkont ta’ dak
dovut. Ir-rikorrent Cutajar ma kienx konsistenti fir-rigward. F’mument
minnhom jghid 1i t-truck ittrasferih lil terza persuna li kellha thallas lis-
soc¢jeta’ intimata minflok lilu u f"mument iehor jixhed illi it-truck ittrasferih

lis-so¢jeta’ intimata.

Dwar il-pagament allegat ta’ €3,500, is-socjeta’ intimata tichad li rceviet tali
pagament. Kien jispetta lil Cutajar li jressaq |-ahjar prova fir-rigward una
volta li I-pagament allegat gie kontestat. Cutajar la pprezenta ricevuta fir-
rigward u langas provi dwar kif tali pagament sehh. Ghalhekk il-verzjoni ta’

Cutajar mhiex titqies veritiera.

Dwar l-allegazzjoni ta’ Cutajar li huwa hallas parti mill-ammont dovut bil-
mezz ta’ trasferiment ta’ truck lis-soc¢jeta’ intimata; anke hawn Cutajar
naqas milli jgib provi sodisfacenti. Apparti li r-rapprezentanti tas-socjeta’
intimata kollha ¢ahdu li t-truck li jsemmi Cutjar gie mghoddi lis-soc¢jeta’
intimata; Cutajar nagas ukoll li jressaq il-prova li t-truck gie registrat fuq is-
socjeta’ intimata mal-awtoritajiet kompetenti. Fin-nuqqas ta’ tali prova I-
Qorti ma tistax tqis li t-truck gie trasferit ghaliex trasferiment ta’ vettura

jehtieg li jsir fil-forma skritta u registrat mal-awtoritajiet kompetenti.

Ghaldagstant il-kawzali tal-hlas imressga mir-rikorrent Cutajar qed tigi
respinta.

Preskrizzjoni.

Raguni ohra mressqa mir-rikorrent Cutajar ghaliex il-Qorti ghandha
tissospendi I-ezekuzzjoni tal-kambjali de quo hi peress li jikkontendi li I-
kambjali huma preskritti ai termin tal-Artikolu 542 tal-Kodic¢i tal-Kummer¢
(Kap.13).

Artikolu 541 tal-Kap 13:- "lz-zminijiet kollha stabbiliti bid-disposizzjoni
ta' dan il-Kodici ghall-ezercizzju ta' azzjonijiet jew regressi li gejjin minn
atti kummercjali, huma perentorji; u I-beneficcju tar-restitutio in integrum

bis-sahha ta' titolu, motiv jew privilegg li jkun, ma jghoddx."

Artikolu 542 tal-istess Kodici : "Bla hsara tad-disposizzjonijiet ta' I-artikoli
238, 239 u 263, l-azzjonijiet li gejjin minn kambjali jew minn biljetti
negozjabbli jew promissory notes jaqghu bil-preskrizzjoni wara hames snin
minn dakinhar li jaghlqu, u I-azzjonijiet li gejjin minn tratti jew cheques fug
bankiera jew kaxxiera jagghu bil-preskrizzjoni wara hames snin mid-data

taghhom™

II-gurisprudenza prevalenti fir-rigward hi illi t-terminu ta’ hames snin fir-
rigward tal-kambjali kontemplat fl-Artikolu 542 appena c¢itat huwa wiehed

ta’ dekadenza li allura la jista’ jigi interrott u langas sospiz.

Fis-sentenza "Joseph Petroni noe vs Joseph Zahra", de¢iza mill-Qorti tal-
Appell Inferjuri fis-7 ta' Dicembru 1997 gie ritenut illi, "Ghalhekk,
ghalkemm il-Kodici Kummercjali, fl-Artikoli ta' wara l-art. 633 (541)
jsemmi "preskrizzjoni” din, minhabba I-art. 633 (541) titqies preskrizzjoni
perentorja, li ma tistax tkun hlief dekadenza, altriment kif osservat anke I-
ewwel gorti, I-Art. 633 (541) jsir ghal kollox inutili, u interpretazzjoni li

twassal ghas-superfuwita' ghandha tigi evitata."”

Fis-sentenza Anthony Sammut vs Joseph Peeters et. dec¢iza mill-Prim’
Awla tal-Qorti Civili fit-2 ta’ Ottubru 2002, il-Qorti irriteniet it-terminu in

dizamina bhala wiched ta’ dekadenza:

“.....I-ewwel artikolu tat-Titolu I tat-Tagsima IV tal-Kap 13 ma jhalli ebda
dubbju x'ried il-legislatur. Infatti huwa hemm dikjarat, bla ebda dubbju ta'
xejn, li z-zmienijiet kollha stabbiliti b'disposizzjoni ta' dan il-Kodici ghall-
ezercizzju ta' azzjonijiet jew regressi li gejjin minn atti kummercali,huma
perentorji ....." lIsegwi li l-azzjonijiet li jirrigwardaw "operazzjoni dwar
kambjali” li, skond il-paragrafu (c) ta' I-artikolu 5 tal-Kap 13 tal-Ligijiet ta’
Malta, huma atti ta' Kummerc, ma jistghux hlief jintlagtu bit-terminu
"perentorju™ ossia "ta' dekandenza" u l-kelma "preskrizzjoni" uzata fl-
artikolu 542 tal-Kap 13 hija biss intiza biex tindika t-terminu li fih ghandha

tingieb l-azzjoni.”

Stabbilit illi t-terminu ta’ hames snin fir-rigward tal-kambjali huwa wiched
ta’ dekadenza u mhux ta’ preskrizzjoni, isegwi illi 1-ebda pagament akkont
jew weghda ta’ hlas ma tinterrompi t-terminu ta’ hames snin in kwistjoni.
Ghalhekk anke jekk il-Qorti kellha temmen il-verzjoni moghtija minn
Richard Darmanin u x-xhieda I-ohra mressqa mis-so¢jeta’ intimata dwar il-
weghdiet ta’ hlas da parti ta’ Cutajar jew inkella dwar il-pagament akkont
ta’ Lm50, dawn ma interrompewx it-terminu ta’ dekadenza applikabbli

ghall-kambjali mertu ta’ dawn il-proceduri.

Jirrizulta mill-atti illi 1-kambjali in kwistjoni skadew mill-1 ta’ Settembru
2011 sal-1 ta’ April 2016.

L-ittra uffi¢jali de quo giet ipprezentata fl-10 ta’ April 2018. Isegwi
ghalhekk illi dawk il-kambjali li saru dovuti mill-1 ta’ Settembru 2011 sal-1
ta’ April 2013 huma prima facie perenti. Dawk li ghalqu u saru dovuti mill-
1 ta’ Mejju 2013 ‘il quddiem ma humiex prima facie perenti.

Ghaldagstant tqis illi fir-rigward tal-kambjali min-numru 6 san-numru 25 it-
talba tar-rikorrent hija gustifikata filwaqt li ma tqisx gustifikata t-talba fir-

rigward tal-kambjali min-numru 26 san-numru 61.

Decide.

Ghal dawn il-motivi I-Qorti ged taqta’ u tiddec¢iedi r-rikors ta’ Paul Cutajar
tat-30 ta’ Mejju 2018 billi tiddisponi mill-e¢¢ezzjonijiet imressqa mis-
soc¢jeta’ intimata Clean Away Service Limited konformement ma’ dak hawn

deciz,

1. Tichad 1-ewwel talba tar-rikorrent;

2. Tilga’ parzjalment it-tieni talba, tiddikjara illi hemm ragunijiet gravi u
validi kif fuq spjegat sabiex tissospendi I-ezekuzzjoni tal-kambjali min-
numru sitta (6) san-numru hamsa u ghoxrin (25); u tichad parzjalment
it-tieni talba fir-rigward tal-kambjali bin-numru sitta u ghoxrin (26) san-

numru wiehed u sittin (61).
Bl-ispejjez in kwantu ghal tlett kwarti (3/4) a karigu tar-rikorrent Paul
Cutajar u in kwantu ghal kwart (1/4) a karigu tas-soc¢jeta’ intimata Clean

Away Service Limited.

Mogrija.

Onor. Robert G. Mangion
Imhallef
15 ta’ Lulju 2021

Lydia Ellul
Deputat Registratur

